
Comune de Nughedu San Nicolo
PROVINTZIA DE TATARI
AVISU PUBLICU
PROGRAMMA REGIONALE “MI PRENDO CURA"

Sa Responsabile de su Servitziu Sotziale
Faghet ischire

chi sa Regione Autonoma de sa Sardigna, cun Deliberatzione de sa Giunta Regionale n° 48/46 del
10/12/2021 at aprovadu su Programma Regionale "Mi Prendo cura" - Linias de indiritzu 2021/2023, de su
cale a sa Lege Regionale 22 de Santandria 2021, n. 17, bortadu a sos benefitziarios de su Programma
"Torrare a domo Plus".

Art. 1 - Ogetu

Cun custa mesura sa Regione Sardegna cheret acréschere sa risposta de assisténtzia a benefitziu de sas
pessones cun disabilidades graes meda, detzidende un’interessamentu nou a cumpletare su Programma
“Torrare a Domo Plus”, chi permitat de ponnere reparu a sos bisonzos chi no agatant risposta in cussas
mesuras sanitarias e sotziales ordinarias.

Art. 2 - Destinatarios
Sos chi retzint sa mesura sunt sos benefitziarios de su Programma “Torrare a domo Plus”, a manera
indipendente dae sa cunditzione e dae su “gradu” de assisténtzia presentadu, chi nde fatant dimanda.

Art. 3 - Summa e durada de su contributu

Su contributu econdmicu podet éssere reconnotu pro una summa non de prus de 2.000,00 éuros a s’annu. In
particulare, su contributu cuntzessu devet essere impitadu pro:

- Comporu de meighinas, agiudos e protesis chi no abastant dae su Servitziu Sanitariu Regionale;

- Frunida de energia elétrica e de riscaldamentu chi no agatant s’asseguratzione netzessaria in sas mesuras
solitas pro sos chi ant prus pagu.

Custu contributu est de si cunsiderare cumpletu in relatzione a sos agiudos giai postos in contu dae su
Programma “Torrare a domo Plus”.

Art. 4 - Iscadéntzias e maneras de presentatzione de sas dimandas

Sas dimandas devent éssere compiladas in su modulu aprontadu dae su Servitziu Sotziale.

Su matessi podet essere pedidu a s’Ufitziu de sos Servitzios Sotziales in sos orarios chi si retzit sa zente,
comente a narrere : Su manzanu dae su lunis a su chenabura dae sas 11.00 a sas 13.00 — Passadu mesu die: su
lunis e su martis dae sas 16.00 a sas 18.00.

S’avisu, su modulu de sa dimanda e sas informatziones subra sa privacy podent éssere iscarrigadas dae su situ
istitutzionale de su Comune a s'indiritzu:

www.comunenughedusn.it

Sas dimandas devent éssere imbiadas intro e no a pustis de sas oras 13:00 de su 28.04.2023 e podent

essere presentadas in una de sas maneras chi sighint:

- Amanu in s’ ufitziu protocollo de su Comune de Nughedu

- Pro posta eletronica tzertificada a s’indiritzu: protocollo@pec.comune.nughedusannicolo.ss.it. A sa

dimanda devet essere allegada sa documentatzione chi sighit:

- documentu de reconnoschimentu de su chi est fatende sa dimanda e de su benefitziariu in cursu de
valididade;

- documentu de reconnoschimentu de sa pessone incarrigada a retzire su dinari;



http://www.comunenughedusn.it/
mailto:protocollo@pec.comune.nughedusannicolo.ss.it

- documentos chi iscumproent sa frunida de energia elétrica e riscaldamentu a riguardu de s’annu 2022;

- iscontrinos fiscales/retzidas a riguardu de frunidas di meighinas, agiudos e protesis a riguardu de s’annu
2022;

- dichiaratzione propia dae sa cale resurtet chi custas ispesas non sunt asseguradas dae su SNN e dae ateras

mesuras pro sos chi ant pagu;

- modulu de informativa riguardu a sa regorta de sos datos propios;

Articulu 5 - Publicidade
Cust’avisu at a éssere publicadu in su situ internet istitutzionale de su Comune de Nughedu.

Articulu 6 — Regorta de sos datos
Sa regorta, s'impitu e sa remunida de sos datos ant a essere fatos segundu sas maneras signaladas in sas
regortas de sos datos propios.

Art. 7 - Informatziones
Pro ispiegatziones e informatziones faeddare cun s’Ufitziu Servitzios Sotziales
Telefono: 079/763042 763043 — email servizisociali@comunenughedusn.it

Allegados:
- Modulu de dimanda
- Informatzione subra su tratamentu de sos datos personales.

Sa responsabile de su Servitziu
Dutora Maria Antonietta Cau

Tradutziones a cura de s’Operadore de
s’Isportellu de Limba Sarda de Nughedu
Progetu “Inoghe Puru” Annualidade 2022
Finantziadu dae sa RAS cun sa L482/99 e REGIONT AUTONOMA DE SARDIGNA
- cun sa L R22/2018 REGIONE AUTONOMA DELLA SARDECNA

